Հավելված N 12

ՄԺԾԾ ԺԱՄԱՆԱԿԱՀԱՏՎԱԾՈՒՄ ՀՀ ԿԱՌԱՎԱՐՈՒԹՅԱՆ ՈԼՈՐՏԱՅԻՆ ՔԱՂԱՔԱԿԱՆՈՒԹՅՈՒՆԸ

(հարկիրճ շարադրանք)
 

1. ՈԼՈՐՏԸ  

«Ոստիկանության մասին» և «Ոստիկանության զորքերի մասին» ՀՀ օրենքներով ոստիկանությունը պարտավոր է ապահովել` մարդու անվտանգությունը, նրանց իրավունքներն ու ազատությունները, հանցագործությունների նախականխումը, կանխումը, խափանումը, հայտնաբերումը և բացահայտումը, քրեական գործերով հետաքննությունը, հասարակական կարգի պահպանությունը և հասարակական անվտանգության, ճանապարհային երթևեկության անվտանգության ապահովումը, սեփականու​թյան բոլոր ձևերի հավասար պաշտպանությունը,  զենքի պահպանման և օգտագործման նկատմամբ պետական վերահսկողության իրականացումը, անձնագրային ռեժիմի պահպանումը, օրենքով նախատեսված սահմաններում ֆիզիկական և իրավաբանական անձանց իրենց իրավունքներն ու օրինական շահերը պաշտպանելիս օգնություն ցույց տալը և այլն:
2. ՈԼՈՐՏԱՅԻՆ ՔԱՂԱՔԱԿԱՆՈՒԹՅԱՆ ՀԻՄՆԱԿԱՆ ԹԻՐԱԽՆԵՐԸ 

ՀՀ  կառավարության ծրագրին համահունչ՝ ոստիկանության առաջնահերթ հիմնախնդիրներն են.

· հանցավորության մակարդակի շարունակական նվազումը, կատարված հանցագործությունների բացահայտման մակարդակի շարունակական բարձրացումը,
· ոստիկանության վստահելիության մակարդակի բարձրացումը, համակարգում կոռուպցիայի բացառումը, քաղաքացի-ոստիկան համագործակցության նոր մշակույթի ձևավորումն  ու ամրապնդումը,
· ոստիկանության գործունեության բնագավառում բռնության դեպքերի նվազեցման և բացառման ուղղությամբ գործուն միջոցառումների  իրականացումը,
· ՀՀ ռազմավարական նշանակության օբյեկտների և ենթակառուցվածքների անվտանգության ապահովումը, անվտանգության մակարդակի բարձրացմանն ուղղված խնդիրների և դրանցից բխող միջոցառումների իրականացումը, 
· ներպետական և անդրազգային կազմակերպված հանցավորության դեմ արդյունավետ պայքարը, մասնավորապես՝ թմրամիջոցների և հոգեմետ նյութերի ապօրինի շրջանառության, մարդկանց թրաֆիքինգի ու շահագործման, ահաբեկչության և փողերի լվացման դեմ պայքարի ոլորտներում համալիր միջոցառումների իրականացումը,
· գործունեության թափանցիկության և հաշվետվողականության պատշաճ մակարդակի ապահովումը:
Միջնաժամկետ հեռանկարում նախատեսվում է բարձրացնել առկա ուժերի և միջոցների կառավարման արդյունավետությունը, բարելավել շահառուներին մատուցվող ծառայությունների որակը, ըստ ամենայնի բացառել համակարգում կոռուպցիոն ռիսկերը, դրանով իսկ  նպաստելով է հասարակական կարգի և անվտանգության, հանցավորության դեմ պայքարի,  քաղաքացիների իրավունքների և ազատությունների պաշտպանության արդյունավետության հետագա բարձրացմանը, ոստիկանության նկատմամբ հասարակության վստահության  ամրապնդմանը, հասարակության առջև հաշվետվողականության բարելավմանը, ոստիկանի նոր կերպարի ձևավորմանը: 
3. ՈԼՈՐՏԱՅԻՆ ԾԱԽՍԱՅԻՆ ԾՐԱԳՐԵՐԸ ԵՎ ԾԱԽՍԱՅԻՆ ԳԵՐԱԿԱՅՈՒԹՅՈՒՆՆԵՐԸ 

Ոստիկանության խնդիրների և կանոնադրական գործառույթների համակարգված իրագործումը միջնաժամկետ հատվածում նախատեսվում է ապահովել (1) «Ոստիկանության ոլորտների կազմակերպաիրավական գործունեության, ծառայությունների մատուցման, հասարակական անվտանգության ապահովման և իրավախախումների դեմ պայքարի քաղաքականության մշակում, մոնիտորինգ և կառավարում», ինչպես նաև (2) «Ոստիկանության կրթական ծառայություններ» ծախսային ծրագրերով նախատեսվող հատկացումներով։ 
Ըստ այդմ, ընթացիկ տարվա՝  
1) «Ոստիկանության ոլորտի քաղաքականության մշակում, կառավարում, կենտրոնացված ծառայություններ, մոնիտորինգ և վերահսկողություն»,

2) «Հասարակական անվտանգության ապահովում»,
3) «Ճանապարհային երթևեկության անվտանգության ապահովում»,
4) «Անձնագրերի և վիզաների տրամադրում, բնակչության պետական ռեգիստրի միասնական համակարգի վարում»,
5) «Ոստիկանության աշխատողների և նրանց ընտանիքների անդամների առողջության պահպանում», ծախսային ծրագրերը, սահմանափակ միջոցների օգտագործման արդյունավետության հետագա բարձրացման, ստորաբաժանումների ծախսերի նախահաշիվների լիարժեք  կատարման  նպատակահարմարությամբ պայմանավորված, նախատեսվում է  2021 թվականից սկսած միավորել (մեկտեղել) վերը նշված ծրագրում, միաժամանակ պահպանելով  գործունեության առանձին ոլորտների գծով կատարվող ծախսերի տարանջատումն՝ ըստ առանձին քաղաքականության միջոցառումների։
Հարկ է նշվել նաև, որ ՀՀ կառավարության բյուջետային քաղաքականությանը համահունչ ՀՀ ոստիկանության ծախսային ծրագրերն այլևս կազմվում և կատարվելու են բացառապես  ՀՀ պետական բյուջեից  նախատեսվող հատկացումներով, պայմանավորված ընթացիկ տարվանից  արտաբյուջետային միջոցների հաշիվներով միջոցների շրջանառության դադարեցման հանգամանքով։ 

ՄԺԾԾ ժամանակահատվածում ոստիկանության ծախսային գերակայություններ են  հանդիսանալու.

· Ծառայողներին (աշխատողներին) որակյալ աշխատանքի կամ հատուկ հանձնարարությունների կատարման համար դրամական պարգևատրումների առկա համակարգերի կատարելագործումը, որի կարևորությունը բխում է  համակարգում ծառայողների (աշխատողների)  մոտիվացման, աշխատանքի արդյունավետության բարձրացման և երկարաժամկետ հեռանկարում հակակոռուպցիոն ռազմավարության հաջող իրագործման տեսանկյունից,
· Ոստիկանության առավելապես տարածքային ստորաբաժանումների շենքերի, շինությունների, մեքենաների և սարքավորումների ընթացիկ պահպանման, շահագործման և սպասարկման ծախսերի, ինչպես նաև գրասենյակային, կենցաղային, տրանսպորտային նյութերի  տարեկան  նվազագույն պահանջարկի  ապահովումը, պայմանավորված ընթացիկ գործունեության պատշաճ կազմակերպման և իրականացման անհրաժեշտությամբ,
· Ոստիկանության ստորաբաժանումների տեխնիկական հագեցվածության և արդիականացման, առաջնահերթ կարգով գործառույթների ծրագրային ապահովման  բարելավումը, քանի որ մեծապես դրանով է պայմանավորված ոստիկանության  կարողությունների շարունակական կատարելագործումը, առկա սահմանափակ  ուժերի և միջոցների  կառավարման  արդյունավետությունը:
4. ՈԼՈՐՏԱՅԻՆ ԾԱԽՍԵՐԻ ԳՆԱՀԱՏԱԿԱՆԸ 
Ոստիկանության ստորաբաժանումների   գործունեության  ապահովման և առաջնահերթ հիմնախանդիրների  իրագործման նպատակով, ՄԺԾԾ ժամանակահատվածի՝ ըստ առանձին տարիների,  հատկացումները նախատեսվել են պահպանելով ընթացիկ տարվա՝ 2020 թվականի՝ 65.172,8 մլն. դրամ  հատկացումների չափը։ 
Որոշակի փոփոխություններ է կատարվել «Ոստիկանության ոլորտների կազմակերպաիրավական գործունեության, ծառայությունների մատուցման, հասարակական անվտանգության ապահովման և իրավախախումների դեմ պայքարի քաղաքականության մշակում, մոնիտորինգ և կառավարում»  ծրագրի միջոցառումներով ըստ առանձին ոլորտների նախատեսվող ընթացիկ ծախսերի կառուցվածում։ Այսպես,

1) «Ոստիկանության ոլորտի քաղաքականության մշակում, կառավարում, կենտրոնացված միջոցառումների, մոնիտորինգի և վերահսկողության իրականացում» 11001 միջոցառմամբ 2021-2023 թվականների համար  նախատեսվել է 11.011,4 մլն.-ական դրամ, որը 2020 թվականի՝ 10.216,3 մլն. դրամը գերազնացում   է  795,1 մլն. դրամի չափով կամ 7,8 %-ով։  Տարբերությունը հիմնականում պայմանավորված է ընթացիկ տարվա «Ճանապարհային երթևեկության անվտանգության ապահովում և ճանապարհատրանսպորտային պատահարների կանխարգելում»  11005 միջոցառմամբ  ոստիկանության մյուս  ստորաբաժանումների կարիքների համար  նախատեսված հատկացումները  տվյալ միջոցառման ծախսերի կազմում  ներառելու համգամանքով։
2) «Հասարակական կարգի պահպանություն, անվտանգության ապահովում և հանցագործությունների դեմ պայքար» 11002 միջոցառմաբ ՄԺԾԾ ժամանակահատվածի յուրաքանչյուր տարվա համար նախատեսվել է 24.855,9 մլն. դրամ, ընթացիկ տարվա՝ 24.586,2 մլն. դրամ  հատկացումներից  269,7 մլն. դրամի, 1,1 %-ի չափով ավելի։  Ընթացիկ տարվա համեմատությամբ, ի հաշիվ առանձին միջոցառումներով նախատեսվող տնտեսումների, տվյալ միջոցառման ծախսերը ավելացվել են 500,7 մլն. դրամի չափով, որից 229,0 մլն. դրամը՝ զինծառայողների բնակվարձի, 262,5 մլն. դրամը՝ օպերատիվ-հետախուզական գործունեության և արտաքին ծառայության զինծառայողների տրանսպորտային ծախսերի   փոխհատուցումների իսկ 9,2 մլն. դրամը՝ նոր սակագներով հաշվարկված աղբահանության գծով պարտադիր վճարների կատարման համար։ Միաժամանակ, միջոցառումներով  իրականացվող ծախսերի ճշգրտման արդյունքում տվյալ   միջոցառման ծախսերը նվազեցվել է  231,0 մլն. դրամի չափով։ Այդյունքում դրական տարբերությունը կազմել է 269,7 մլն. դրամ։ 

3)  «Պետական պահպանության ծառայությունների կազմակերպում և իրականացում» 11003, ինչպես նաև «Պետական պահպանության ծառայություններ մատուցող ՀՀ ոստիկանության ստորաբաժանումների կարիքի բավարարում» 11004  միջոցառումների   գծով  2021-2023 թվականների հատկացումները նախատեսվել են, ըստ էության, պահպանելով ընթացիկ տարվա հատկացումների չափը, որը համապատասխանաբար ըստ միջոցառումների կազմում է  տարեկան՝ 4.049,4  մլն. դրամ   և 7.175,6 մլն. դրամ։ 
ՀՀ կառավարության տնտեսական քաղաքականությանը համահունչ ոստիկանությունը իր մասնագիտացված ստորաբաժանումների միջոցով  իրականացնելու է ռազմավարական և հատուկ կարևորության օբյեկտների պահպանությունը, մյուս բազմաթիվ այլ օբյեկտների պահակային պահպանությունը  թողնելով  մասնավոր պահնորդական կազմակերպություններին։   Ըստ այդմ ներկայումս քննարկման փուլում է  ՀՀ ոստիկանության կողմից պետական պահպանության ենթակա օբյեկտների ցանկը, որի  սահմանումից  հետո, ընթացիկ տարվա ընթացքում, ամբողջությամբ վերահաշվարկվելու է   տվյալ  միջոցառումներով նախատեսվող  հատկացումները։
4) «Ճանապարհային երթևեկության անվտանգության ապահովում և ճանապարհատրանսպորտային պատահարների կանխարգելում»  11005 միջոցառմամբ  ՄԺԾԾ ժամանակահատվածի յուրաքանչյուր տարվա համար նախատեսվել է 12.406,3,9 մլն. դրամ, ընթացիկ տարվա՝ 12.955,6 մլն. դրամ  հատկացումներից  549,3  մլն. դրամի, 4,2  %-ի չափով պակաս, հիմնականում պայմանավորված տվյալ միջոցառմամբ  ոստիկանության մյուս  ստորաբաժանումների կարիքների համար  նախատեսվող հատկացումները  վերը նշված 11001  միջոցառման ծախսերի կազմում  ներառելու համգամանքով։
5) «Տրանսպորտային միջոցների պետական հաշվառում»  միջոցառման  գծով 2021-2023 թվականների յուրաքանչյուր տարվա համար նախատեսվող՝  1.104,96 մլն. դրամ հատկացումները   պահպանել են ընթացիկ տարվա հատկացումների չափը՝  հաշվառման համարանիշների գծով պահանջարկն ամբողջությամբ բավարարելու և  նախորդ երկու տարիներին արձանագրված  խնդիրներն այսուհետ բացառելու նկատառմամբ։ Այդուհանդերձ, նկատի ունենալով, որ հաշվառման համարանիշների վերջին գնման՝ 1770,0 դրամ/զույգ  գնով  նախատեսվող հատկացումներով  հնարավոր է ձեռք բերել 624.271 զույգ համարանիշ, ՄԺԾԾ ժամանակահատվածի պահանջարկը կարող է ճշտվել համարանիշների փաստացի տրամադրման (իրացման)  ընթացիկ տարվա առնվազն 9 ամսվա տվյալների հիման վրա։
6) «Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում» 11007 միջոցառման գծով ՄԺԾԾ ժամանակահատվածի յուրաքանչյուր տարվա համար նախատեսվում է  հատկացնել 2.021,6 մլն. դրամ, ընթացիկ տարվա՝ 1.990,97 մլն. դրամ հատկացումներից ոչ էական չափով՝ 30,6 մլն. դրամով, 1,5 %-ով ավելի։
7) «Առողջապահական ծառայությունների տրամադրում» 11008, ինչպես նաև «Դեղորայքի տրամադրում ոստիկանության բժշկական վարչության ծառայություններից օգտվելու իրավունք ունեցող բուժօգնություն ստացողներին և հատուկ խմբերում ընդգրկված ֆիզիկական անձանց» 11009   միջոցառումներով  2021 - 2023 թվականների յուրաքանչյուր տարվա համար  նախատեսվել է, համապատասխանաբար ըստ միջոցառումների, 444.2 մլն. դրամ, 2020 թվականի՝ 893.8 մլն. դրամից 449.6  մլն. դրամի չափով կամ 50,3 %-ով  պակաս և 38,7 մլն. դրամ, 2020 թվականի՝ 70,2 մլն. դրամից 31,5 մլն. դրամի չափով կամ 44,9 %-ով  պակաս,  պայմանավորված ընթացիկ տարում  ՀՀ ոստիկանության բուժվարչության  հոսպիտալը  լուծարելու    հանգամանքով ։  
Այսպիսով, տվյալ ծրագրային՝  63.696,3 մլն. դրամ միջոցների, ըստ առանձին ոլորտների, ընթացիկ ծախսերի հանրագումարը կազմում է  63.108,1  մլն. դրամ (ամբողջի՝ 99,1 %, որը ընթացիկ տարվա՝ 63.042,5 մլն. դրամ նույն ցուցանիշը գերազանցում է ոչ էական՝ 65,6 մլն. դրամ չափով կամ 0,1 %-ով։
Տարբերությունը՝ 588,2 մլն. դրամ գումարով (ամբողջի՝ 0,9 %-ը, ընթացիկ տարվա՝ 653,8 մլն. դրամից 65,6 մլն. դրամով, 10 %-ով պակաս) նախատեսվում է  ՄԺԾԾ ժամանակահատվածի յուրաքանչյուր տարվա  կապիտալ ծախսերի գծով։ Այդ ծախսերը, ըստ գործունեության ոլորտների  ներառված են «ՀՀ ոստիկանության ստորաբաժանումների կարիքների բավարարում» 31001՝ 148,4 մլն. դրամ, 31002՝ 0,5 մլն. դրամ, 31003՝ 303,7 մլն. դրամ և 31004՝ 135,6 մլն. դրամ  հատկացումներով միջոցառումներում և նախատեսվում են  տրանսպորտային միջոցներ,  վարչական գույք և  սարքեր, սարքավորումներ   ձեռք բերելու համար։
Մյուսը՝ «Ոստիկանության կրթական ծառայություններ»  ծրագիրն է՝ 1.476,5 մլն. դրամ տարեկան հատկացումներով կամ ընթացիկ տարվա հատկացումների չափով։
Տվյալ ծախսային ծարագրի իրականացումը, ինչպես ընթացիկ, այնպես էլ ՄԺԾԾ ժամանակահատվածում, նախատեսվում է ապահովել  հետևյալ միջոցառումներով կատարվող հատկացումների հաշվին.
1) «Բարձրագույն մասնագիտական կրթության ծառայություն» միջոցառման գծով՝ տարեկան 872,5 մլն. դրամ (տվյալ ծրագրի՝ 59,1 %-ը,  պահպանվելով 2020թվականի մակարդակը),

2) «Միջին մասնագիտական կրթության ծառայություն»   միջոցառման   գծով՝  370,1-ական  մլն. դրամ (տվյալ ծրագրի՝ 25,1 %-ը,  պահպանվելով 2020 թվականի մակարդակը) 

3) «Նախնական մասնագիտական կրթության ծառայություն» միջոցառման   գծով՝  233,9 մլն. դրամ (տվյալ ծրագրի 15,8 %-ը, պահպանվելով 2020 թվականի մակարդակը):






